
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
') oly উৎকলে শ্ৰীকৃষ্ণ-চৈতন্য ।

শ্ৰীগোপীনাথ । f
পশ্চিম দ্বারের গায়েই শ্ৰীগোপীনাথের মূৰ্ত্তি ও তদুত্তরে মাখনচোরা। পরেই ক্রমশঃ সরস্বতী ও নীলমাধবের পৃথক পৃথক মন্দিরাভ্যন্তরস্থ মূৰ্ত্তি বিদ্যমান।
লক্ষমা-মন্দির ।
তাহার পর লক্ষ্মীদেবীর মন্দির। লক্ষ্মীর মন্দির বিশেষ দ্রষ্টব্যইহার গঠন ও আভ্যন্তরিক দৃশ্য অতি উত্তম। উড়িষ্যার নিয়মানুসারে লক্ষ্মীদেবীর মন্দির পূর্ণাবয়ব ; ইহাতে ভোগমণ্ডপ, নাটমন্দির, মোহন ও মূলমন্দির চারিটীিই প্রকোষ্ঠ আছে। নাটমন্দির বেশ সাজান এবং তথায় সৰ্ব্বদাই অনেক লোক। লক্ষ্মীদেবীর পৃথক রন্ধনশালা আছে এবং ঐ রন্ধনশালায় অনেকগুলি বিগ্রহেরই ভোগান্ন হইয়া থাকে। নিকটেই পশ্চিমে একটী ক্ষুদ্র মন্দিরে সর্বমঙ্গলা বা ভদ্রকালীমূৰ্ত্তি। লক্ষ্মীর নাটমন্দিরের উত্তরভাগে দুইটী মন্দির আছে ; তাহাতে পৃথক পৃথক রাধাকৃষ্ণমূৰ্ত্তি। ঈশান কোণে সূৰ্য্যনারায়ণমূৰ্ত্তি ও তাহার পূৰ্ব্বে সুৰ্য্যদেব ! সূৰ্য্যদেবের মন্দিরও বিশেষ দ্রষ্টব্য, ইহাও বেশ সুন্দর। পরে পাতালেশ্বর মহাদেব ও বলিরাজা । ভৎপাত্বে উত্তর দ্বার। — ইহার অপর নাম হস্তীদ্বার।
শ্ৰীকৃষ্ণচৈতন্যমূৰ্ত্তি ।
হস্তীদ্বারের পূর্বদিকে শীতলার মূৰ্ত্তি, কৃষ্ণমূৰ্ত্তি ও রাধাশ্যাম মূৰ্ত্তি । রাধাশ্যাম মন্দিরের দক্ষিণভাগে ও ভোগ মণ্ডপের ঈশানে এখন শ্ৰীগৌরাঙ্গ—স্বয়ং শ্ৰীকৃষ্ণচৈতন্যের মূৰ্ত্তি। তাহার মানব দেহাবসানের কত পরে তঁহার মূৰ্ত্তি প্ৰতিষ্ঠিত হইয়াছে তাহার কোন প্ৰমাণ নাই,

		 এই পাতা শেষ সম্পাদিত হয়েছে ১২:৪৯টার সময়, ৩০ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

